
   Айлăмра — чулсем.

Çак улах çĕрте,

Мăкланса вĕсем,

Выртнă ĕмĕртен.

Шур чул айĕнчен

Шыв тапса тухать,

Курăк хушшипе

Малалла юхать.

Тытăнать часах

Вăл шăнкăртатма,

Çĕр питне çурса

Пуçланать çырма.

Унăн, юхнăçем,

Пухăнать вăй-хал.

Çӳллĕ хумĕсем,

Сарлака вăл халь!

Çырмапа çырма

Пĕрлешсен кайран,

Юханшыв юхма

Кĕç пуçлать вара.

Халăх та — çавах,

Пухăнать çынран.

Пĕрле чух анчах

Вăй нумай унра.

Вăй пĕччен çынна

Ӳкерет çапса,

Лӳчĕркет ăна,

Сусăрлать тапса.

Пĕрлĕх тенинчен

Вăйли çук, туссем.

Пуласси тĕнчен —

Туслăхра. Пĕлсем!

  